
Komente nga Grupi Balfin mbi ndryshimet në SKK 2 dhe SKK 9 

 
Në vijim të publikimit për komente të SKK 2 “Paraqitja e pasqyrave financiare” dhe SKK 9 
“Kombinimet e bizneseve dhe konsolidimi”, përditësuar në kuader të harmonizimit me 
Direktiven 2013/34/BE të Parlamentit Evropian (këtu më poshtë “Direktiva”), paraqiten nga Grupi 
Balfin komentet e mëposhtme duke konsideruar parashikimet e Direktivës, Standardet 
Ndërkombëtare të Kontabilitetit dhe praktikën në Shqipëri. 

Komente SKK 2 “Paraqitja e pasqyrave financiare” 

Referenca Përshkrimi dhe/ose Propozimi Komenti/Propozimi i Grupit Balfin Argumentimi 

SKK 2 Përdoret termi “Pasqyra e Performancës” 

 

Përdoret termi “Pasqyra e Ndryshimeve në 
Kapitalin Neto” 

Ndryshim në emer në “Pasqyra e fitimit ose 
humbjes dhe të ardhurave të tjera 
përmbledhëse” 

Ndryshim në emer në “Pasqyra ndryshimeve në 
kapital” 

Njëtrajtshmëri me IAS 11. 

Pa. 8 [...]pasqyra financiare që arrijnë një paraqitje të 
vërtetë dhe të drejtë të pozicionit financiar, 
performancës financiare dhe fluksit të mjeteve 
monetare të njësisë ekonomike. [...] 

[...]pasqyra financiare që arrijnë një paraqitje të 
vërtetë dhe të drejtë të pozicionit financiar, 
fitimit ose humbjes dhe të të ardhurave të tjera 
gjithëpërfshirëse dhe fluksit të mjeteve 
monetare, dhe kapitalit të njësisë ekonomike. 
[...] 

Shtuar elemnti i pasqyrës së kapitalit 
si referencë, dhe edituar emrat për 
pasqyrën e fitimit ose humbjes dhe të 
ardhurave të tjera përmbledhëse. 

Pa. 10 Në rrethana jashtëzakonisht të rralla në të cilat 
drejtuesit e njësisë ekonomike konstatojnë se 
përputhshmëria me dispozita të caktuara të 
Standardeve Kombëtare të Kontabilitetit nuk 
bën të mundur paraqitjen e vërtetë dhe të 
drejtë të pozicionit financiar, performancës 
financiare dhe flukseve të mjeteve monetare, 
atëherë drejtuesit [...]. 

Në rrethana jashtëzakonisht të rralla në të cilat 
drejtuesit e njësisë ekonomike konstatojnë se 
përputhshmëria me dispozita të caktuara të 
Standardeve Kombëtare të Kontabilitetit nuk 
bën të mundur paraqitjen e vërtetë dhe të 
drejtë të pozicionit financiar, fitimit ose 
humbjes dhe të ardhurave të tjera 
gjithëpërfshirëse, kapitalit dhe flukseve të 
mjeteve monetare, atëherë drejtuesit [...]. 

Shtuar elemnti i pasqyrës së kapitalit 
si referencë, dhe edituar emrat për 
pasqyrën e fitimit ose humbjes dhe të 
ardhurave të tjera përmbledhëse. 

                                                           
1 International Accounting Standard 1 “Presentation of financial statements”. 

Pa. 19/1 N/A Parimi i të drejtave dhe detyrimeve të 
konstatuara 

Një njësie ekonomike do të përgatisë pasqyrat 
financiare në përputhje me parimin e të 
drejtave dhe detyrimeve të konstatuara (accrual 
basis). 

Në përputhje me parimin e të drejtave dhe 
detyrimeve të konstatuara, efektet e 
transaksioneve dhe të ngjarjeve të tjera njihen 
kur ndodhin (dhe jo ku arkëtohen ose paguhen 
mjete monetare apo mjete ekuivalente me to) 
dhe ato kontabilizohen në librat kontabël dhe 
raportohen në pasqyrat financiare të 
periudhave me të cilat lidhen. 

Njëtrajtshmëri me Direktivën 34/2013, 
neni 6, pika d. 

Njëtrajtshmëri me IAS 1, pa. 27. 

Pa. 25 Në përputhje me kërkesat e Ligjit nr. 9228, “Për 
kontabilitetin dhe pasqyrat financiare”, i 
ndryshuar, pasqyrat financiare përgatiten dhe 
paraqiten në lekë, duke treguar shkallën e 
rrumbullakimit të shifrave (për shembull, në 
mijë lekë). 

Të fshihet Projektligji për Kontabilitetin dhe 
Pasqyrat Financiare nuk e përfshin më 
këtë dispozitë.  

Gjithashtu, njësitë ekonomike duhet të 
caktojnë monedhën funksionale dhe 
monedhën e paraqitjes së pasqyrave 
financiare sikursa parashikohet edhe 
ne IAS 212, dhe në SKK 123. 

Pa. 26 [...](d) monedhën e paraqitjes (lekë), siç 
përcaktohet në paragrafin 25 të këtij Standardi. 

[...](d) monedhën e paraqitjes, sic përcaktohet 
në SKK 12. 

Njëtrajtshmëri me IAS 1, si edhe me 
faktin që mësipër pa. 25 është 
sugjeruar për fshirje. 

                                                           
2 International Accounting Standard 21 “The effects of changes in foreign exchange rates”. 
3 Standarti Kombëtar i Kontabilitetit 12“Efekti i ndryshimeve të kurseve të këmbimit”. 

Pa. 27 N/A (c) numrin e punonjësve në datën e raportimit, 
dhe në periudhën krahasuese. 

Ndryshimi sugjerohet për lehtësi në 
zbatimin e nenit 4 të Projektligjit për 
Kontabilitetin dhe Pasqyrat Financiare. 

Pa. 29 b) Në pasqyrën e pozicionit financiar tepricat e 
çeljes për çdo periudhë raportuese duhet të 
korespondojnë me tepricat e mbylljes së 
periudhës raportuese paraardhëse. 

b) Në pasqyrën e pozicionit financiar tepricat e 
çeljes për çdo periudhë raportuese duhet të 
korespondojnë me tepricat e mbylljes së 
periudhës raportuese paraardhëse. Bëjnë 
përjashtim nga  ky rregull efektet në balancat 
hapëse nga ndryshimet në politikat kontabël, 
ndryshimet në standardet kontabël, riparaqitjet 
ose riklasifikimet e kryera sipas SKK. 

Njëtrajtshmëri me IAS 1, pa. 40 – pa. 
44. 

Ndonëse ndryshimi i propozuar është 
në linjë me Direktivën 34/2013, ka 
raste që balancat hapëse nuk janë të 
njejta me ato mbyllëse. Shembull më 
tipik është një ndryshim në Standarte i 
cili parashikon që impakti të 
regjistrohet në 1 janar duke rezultuar 
në diferenca mes balancave hapëse 
dhe mbyllëse (psh: IFRS 9 lejon 
aplikimin e impaktit të standardit të ri 
në fitimet e pashpërndara të 1 janar 
2018). 

Pa. 30 Njësitë ekonomike (përveç njësive të 
përmendura në paragrafin 35) do të përdorin 
formatin e pasqyrës së pozicionit financiar të 
dhënë në Shtojcën 1 të këtij Standardi. 

Njësitë ekonomike (përveç njësive të 
përmendura në paragrafin 35) do të përdorin 
formatin e pasqyrës së pozicionit financiar të 
dhënë në Shtojcën 1 të këtij Standardi. 
Ndryshime në format do të lejohen vetëm në 
rastet kur ndryshimet sjellin një paraqitje më të 
drejtë dhe të vërtetë të aktiveve, detyrimeve 
dhe kapitalit të njësisë ekonomike. 

Njëtrajtshmëri me Direktivën 34/2013, 
neni 9, pika 1. 

Ndryshimi sugjerohet bazuar nga 
praktika ku merret shabllo pasqyra në 
Shtojcën 1 dhe përshtaten zërat në 
gjendjen e llogarive të njësisë 
ekonomike, në vend që të përshtatet 
pasqyra, duke sjellë deformim të 
informacionit të paraqitur. 

Pa. 31B Të drejtat mbi aktivet jomateriale dhe të drejta 
të tjera të ngjshme do të paraqiten nën zërin 
“Toka dhe ndërtesa”. 

Të drejtat mbi pasuri të paluajtshme dhe të 
drejta/detyrime të tjera të ngjshme do të 
paraqiten nën zërin “Toka” dhe/ose “Ndërtesa”. 

Mendojme që termi “jomateriale” 
është një lapsus pasi Direktiva 
34/2013, neni 12, pika 4 (sipas të cilës 
është bërë ky ndryshim) i referohet 
“immovables”. 

Ndarë “toka” nga “ndërtesa” për të 
siguruar që nuk klasifikohen si një zë, 
në përputhje me parashikimin e SKK 
54, pa.10. 

Shtuar edhe “detyrime” për të siguruar 
që edhe zërat e tjera të 
kontabilizohen. Këtu sjellim 
shembullin e “kostove të  
cmontimeve” sipas SKK 5, pa.11, pika 
c). 

                                                           
4 Standarti Kombëtar i Kontabilitetit 5 “Aktivet Afatgjata Materiale dhe Aktivet Afatgjata Jomateriale”, i përmirësuar. 

Pa. 31C Kur shuma për shlyerjen e një huaje është më e 
madhe se vlera e huasë, njësisë ekonomike i 
kërkohet ta paraqesë diferencën si një aktiv. 
Diferenca mund të tregohet në pasqyrë 
pozicionit financiar ose tek shënimet 
shpjeguese. Diferenca pakësohet çdo vit me një 
shumë të arsyeshme dhe shuarja e plotë bëhet 
jo më vonë se shlyerja e huasë. 

Për huatë e dhëna, kur shuma për shlyerjen e 
një huaje është më e madhe se vlera e huasë, 
njësisë ekonomike i kërkohet ta paraqesë 
diferencën si një aktiv. Diferenca mund të 
paraqitet vecmas në pasqyrën pozicionit 
financiar ose tek shënimet shpjeguese. 
Diferenca pakësohet çdo vit me një shumë të 
arsyeshme zhvlerësimi dhe fshirja e plotë bëhet 
jo më vonë se shlyerja e huasë. 

Edituar për më tepër qartësi me 
frymën e Direktivës 34/2013, neni 12, 
pika 10. 

Pa. 54A Njësitë ekonomike të mëdha dhe ato me 
interes publik, që zbatojnë këtë standard për 
paraqitjen e pasqyrave financiare, për shumën e 
të ardhurave të shfrytëzimit paraqitur në 
pasqyrën e performancës, japin informacion në 
shënimet shpjeguese lidhur me ndarjen e saj 
sipas kategorive të aktivitetit dhe tregjeve 
gjeografike, për sa kohë këto kategori dhe 
tregje ndryshojnë ndjeshëm nga njëri tjetri, 
referuar mënyrës si janë organizuar shitjet e 
produkteve dhe ofrimi i shërbimeve. Lejohet 
përjashtimi vetëm në rastet kur një rregullim 
ligjor apo administrativ e justifikon të dëmshëm 
për njësinë ekonomike dhënien e këtij 
informacioni. Në shënimet shpjeguese jepen 
arsyet përse ky informacion mungon. 

Të lëvizet në seksionin e “Shënimet shpjeguese 
të pasqyrave financiare”, paragrafi 88A. 

Propozimi i përket “shënimeve 
shpjeguese” dhe jo “pasqyrës së 
performancës” ku momentalisht 
ndodhet. 

Pa. 92 [...](d) politikat e çmimeve të aplikuara në 
transaksionet me palët e lidhura. 

(d) nëse transaksionet midis palëve të lidhura 
janë në përputhje me parimin e tregut. 

Propozuar ndryshimi në përputhje me 
IAS 24, pa. 23 (dokumentacioni 
mbështetës është dokumentimi i 
transferimit të cmimit për efekte 
fiskale). 

Nuk është e nevojshme/e duhur të 
shpaloset politika e cmimeve (e cila 
është konfidenciale), por mjafton 
shpalosja që transaksionet me palët e 
lidhura janë kryer me të njëjtat kushte 
sikurse të mos ishin palë të lidhura. 

Komente SKK 9 “Kombinimet e bizneseve dhe konsolidimi” 

Referenca Përshkrimi dhe/ose Propozimi Komenti/Propozimi i Grupit Balfin Argumentimi 

Pa. 2 SKK 9 mbështetej në standardin ndërkombëtar 
të raportimit financiar SNRF 3 Kombinimet e 
biznesit. 

SKK 9 mbështetej në standardin ndërkombëtar 
të raportimit financiar SNRF 3 Kombinimet e 
biznesit dhe SNRF 10 Pasqyrat Financiare të 
Konsoliduara. 

IFRS 35 parashikon vetëm trajtimin e 
“kombinimit të bizneseve”, pra, rastet 
kur gjatë vitit raportues fitohet 
kontrolli në një shoqëri tjetër (psh. 
nëpërmjet blerjes), por është IFRS 106 
standarti që trajton konsolidimin si të 
bizneseve tashmë pjesë e një grupi, 
ashtu edhe të bizneseve të blera dhe 
të regjistruara në përputhje me IFRS 3. 

Për rrjedhojë, referenca është e 
nevojshme. 

Pa. 2 [...]Një tabelë korresponduese e paragrafëve të 
SNRF për NVM-të (2009) është dhënë në 
paragrafin 65. [...] 

Të fshihet fjalia Nuk ka paragraf 65. 

Pa. 5A N/A Ky Standard vendos parimet për paraqitjen dhe 
përgatitjen e pasqyrave financiare të 
konsoliduara, kur një njësi ekonomike 
kontrollon një apo më shumë njësi të tjera 
ekonomike. 

SKK 9 trajton si “kombinimin” ashtu 
edhe “konsolidimin”, për rrjedhojë 
duhet edhe një fushë zbatimi për këtë 
të fundit (momentalisht SKK 9 
përcakton fushëzbatim vetëm për 
kombinimin). 

Propozimi është në linjë me IFRS 10 
pa.1. 

                                                           
5 International Financial Reporting Standard 3 “Business combination”. 
6 International Financial Reporting Standard 10 “Consolidated financial statements”. 

Pa. 6 N/A Interesat jokontrollues është pjesa e kapitalit në 
një filial që nuk i takon, në mënyrë direkte ose 
indirekte, shoqërisë mëmë. 

Përkufizim i nevojshëm për rastet e 
konsolidimit ku shoqëria mëmë fiton 
kontroll, por nuk zotëron 100% të 
kuotave. 

Pa. 16 Zbatimi i metodës së blerjes përfshin hapat e 
mëposhtëm:  

(a) identifikimin e blerësit.  

(b) matjen e kostos së kombinimit të biznesit. 
(c) shpërndarjen, në datën e blerjes, të kostos 
së kombinimit të biznesit në aktivet e blera, 
detyrimet dhe provizionet për detyrimet e 
kushtëzuara të marra përsipër. 

Zbatimi i metodës së blerjes përfshin hapat e 
mëposhtëm:  

(a) identifikimin e blerësit.  

(b) matjen e kostos së kombinimit të biznesit. 
(c) njohjen dhe matjen e aktiveve të 
identifikueshme të fituara, detyrimet e 
supozuara dhe çdo interes jo-kontrollues tek i 
bleri; dhe 

(d) njohjen dhe matjen e emrit të mirë ose të 
një fitimi nga një blerje me leverdi. 

Edituar në përputhje me IFRS 3, pa. 5, 
pasi interesi jo-kontrollues nuk 
parashikohej. 

Pa. 31A N/A Kontabilizimi i interesave jo-kontrollues 

Të gjitha komponentët e tjerë të interesave jo-
kontrolluese do të maten me vlerën e drejtë në 
datën e blerjes. 

Pas njohjes, blerësi do të masë interesat jo-
kontrollues në përputhje me paragrafët 52-52 
të këtij standarti. 

Sugjeruar në përputhje me IFRS 3, pa. 
19, për rastet kur shoqëria mëmë fiton 
kontroll, por nuk zotëron 100% të 
kuotave. 

http://www.balfin.al/


 
 

Address: St “ Papa Gjon Pali II”  
ABA Center, 11th Floor, Tirana, Albania 

www.balfin.al 
 

Pa. 50 N/A Nëse një shoqëri mëmë humb kontrollin mbi 
një shoqëri të kontrolluar, atëherë ajo  
çregjistron aktivet dhe detyrimet e ish-
shoqërisë së kontrolluar nga pasqyra e 
konsoliduar e pozicionit financiar. 

Përfshire edhe impakti në pasqyrën e 
pozicionit financiar pasi momentalisht 
paragrafi parashikon vetëm impaktin 
në pasqyrën e rezultatit. 

Pa. 53A N/A Ndryshimet në interesin e pronësisë së një 
shoqërie mëmë në një filial, që nuk çojnë në 
humbjen e kontrollit nga shoqëria mëmë mbi 
filialin, janë transaksione të kapitalit neto 
(d.m.th. transaksione me pronarët në cilësinë e 
tyre si pronarë). 

Në këto raste, një njësi ekonomike do të 
rregullojë vlerën kontabël neto të interesave 
kontrolluese dhe jo-kontrolluese për të 
pasqyruar ndryshimet në interesat e tyre 
përkatëse në filial. Njësia ekonomike do të 
njohë drejtpërdrejt në kapitalin neto çdo 
diferencë ndërmjet shumës me të cilën 
interesat jo kontrolluese janë rregulluar dhe 
vlerës së drejtë të shumës së paguar ose 
arkëtuar, dhe ua ngarkon atë pronarëve të 
shoqërisë mëmë. 

Sugjeruar në përputhje me IFRS 10, 
pa. 23 për rastet e shitjes-blerjes së 
kuotave pa ndryshim në kontroll. 

Pa. 60A Në shënimet e pasqyrave financiare 
shpjegohen metodat e përdorura për 
llogaritjen e vlerës së emrit të mirë si dhe çdo 
ndryshim i konsiderueshëm i vlerës së tij në 
raport me vitin paraardhës financiar. 

Në shënimet e pasqyrave financiare shpjegohet 
metoda e përdorur për llogaritjen e vlerës së 
emrit të mirë. 

Ndonëse IFRS 3 parashikon 2 metoda 
për matjen e emrit të mirë (metoda e 
aktiveve neto dhe metoda e vlerës së 
drejte), paragrafi 31 i këtij standarti 
parashikon vetëm 1 metodë, ndaj dhe 
ndryshimi i vetëm pritet të jetë 
“amortizimi” dhe jo ndryshimet në 
vlerën e drejtë.  

